FELLES MØTE FOR VALESTRAND OG FØRDE SOKNERÅD OG SVEIO SOKNERÅD,
PÅ SVEIO SOKNEHUS TORSDAG 23.04.26 KL 1730 – 1930.

Desse møtte : Prost Arild Steinsland, Trude Christina Helgesen Halvorsen, Eirik Tappeln, Solveig Brynjelsen, Else M. Egenberg, Sigmund Skard, Jostein Valen, Tove M.B. Ottesen, Anne Mari Fisketjøn, Wenche Strømøy, Hildur Larsen, Leiv Rossehaug, Lars Edvart Larsen, Lars Severin Reiersen, Rune Hjelmeseter, Sigrund Breistig, Solfrid Lier Habbestad, 
I tillegg møtte Bent Rune Sinnes og Oddrun Jacobsen vedr to saker.
Leierane i sokneråda, Rune Hjelmeseter og Thor Helge Hardeland ønskte velkommen til felles soknerådsmøte for begge sokna. Rune gav ordet til prost Arild for ord for dagen, og han snakka om søndagens tekst i kyrkja.  Me song ein salme som passa til teksten, og las bøna Vår Far før me starta på saklista.

Sakliste :
Konstitusjon av felles møte i sokneråda       
· Val av ordstyrar : Rune Hjelmeseter
· Val av referent  : Wenche Strømøy
· Opprop.
· Godkjenning av innkalling og sakliste – vart godkjent utan merknader.
· Innmelding av saker til evt. – det er ingen andre saker enn i innkallinga.
· Sak nr. 9 blir tatt rett etter sak 2 pga to som møter i desse to sakene.
· Sak nr 8 finnes ikkje – pga manglande teljekunnskap.

Sak 1		Gudstenesteforordning i Sveio fellesområde.
Biskopen har bede prosten setje opp ei liste over gjennomførte gudstenester i 2024 for å sjå om denne kan danne grunnlag for ei ny gudstenesteforordning i sokna. Han har sett opp kor mange gudstenester det er i dei ulike kyrkjer/kapell, jfr utsendt vedlegg i utsending merka Sveio fellesrådsområde.                                                                                                                                  Det står oppført at Sveio Omsorgssenter har hatt 4 gudstenester, men det er berre to av dei som er forordna. I tillegg har dei hatt 18 gudstenester som ikkje er forordna, men som kan førast opp som andre gudstenester evt.  Skulegudstenestane er ikkje tatt med nå, og talet på gudstenester ila eit år har gått ned.  Det er 88 + desse to frå SOS evt = 90 gudstenester fordelt på sokna og kyrkjene/kapellet                                                                                                                                                                                                                                                                    Prosten snakka om dette, og spør om det er ok at me ligg på det nivået me har nå.  Eit felles soknerådsutval var samla på Sveio soknehus 23.04.27, og me meiner talet for 2024 er eit fornuftig antall, og gjer følgjande vedtak : 
Felles sokneråd for Sveio og Valestrand/Førde vedtar prosten sitt forslag til vedtak til gudstenesteforordning. 
Forslaget vart samrøystes godkjent.

Sak 2		Orientering om prosjektet «Besøksteneste for vår tid».
Bent Rune Sinnes og Oddrun Jacobsen informerte om prosjektet, og viste til rapporten som var vedlagt i sakspapira for det første halvåret der dei viser til målgruppe, arbeid så langt og erfaringar undervegs.
Dei har endra litt på ordlyden – frå eldre og einsame til eldre og /heimebuande, og dette viste seg å vera bra.  Prosjektet er i gang. Det er laga brosjyrer som er lagt ut på aktuelle stader, og teksten her er retta både mot dei som får besøk, og dei frivillige.  Tilbakemeldingane er gode, det er fornøgde brukerar. Hyppighet på besøk er gjerne kvar 14. dag, men dette styrer den frivillege og brukaren saman.  Sveio kommune har fått fleire forespørslar frå andre kommunar som vil ha råd om korleis ting kan gjerast.  Tilbodet gjeld for heile kommunen, frå nord til sør.  Mange eldre er flytta til Sveio sentrum, og derfor er det mange her.  Dei driv fortsatt med rekruttering av nye frivillege, og mange seier dei er interessert, men kanskje ikkje akkurat nå.
Plan vidare er fortsatt samarbeid med heimesjukepleien, psykisk helse,’ og oppretthalde den kontakten dei har.  I tillegg er det nå komen ein fysioterapeut som har fokus på eldre og helse, og han har dei kontakt med.  Elles er det viktig å avklare forventningar, oppfølging av frivillige og bli kjent med personen først

Sak 3  	 Konfirmantopplegget for kull 2027.
Trude har laga ei veldig fin og informativ brosjyre til dei som er konfirmantar neste år og vidare framover.  Her står det om sjølve konfirmasjonen, kva det inneber og litt om dåpen. Det er mykje praktisk informasjon om korleis ein skal forhalde seg til dei ulike ting som skjer dette konfirmasjonsåret. Det er litt om leirar, utflukter og konfirmantfestival, og klarert kor mange gudstenester ein må delta på ila konfirmanttida. Det er og tatt med kva oppgåver foreldra kan ha i denne tida.  Kort sagt ei veldig praktisk og oversiktleg brosjyre som ein kan ha god nytte av. Utkast til konfirmantbrosjyra låg ved innkallinga til møtet. Dette var 1. utkast, og det skal nå i trykken og skal så ut på facebook og heimeside.  Sokneråda slutta opp om konfirmantopplegget 2027.

Sak4 		 Evaluering av fasteaksjonen,
Trude og Tor Helge orienterte frå Valestrand, Førde og Eikeland, og Eirik frå Sveio.
I nord var det lite folk som var heime, og i sør var tilbakemeldingen at det var fleire som ikkje fekk besøk. Sveio sokn fekk inn 32853 kr, medan dei i nord fekk inn 13439 kr.  Det var ein god del mindre enn i fjor. At det kom lite penger inn, har ingenting med konfirmantane å gjera. Dei var hyggelege og fekk god attest.                                                                                                                                                                 Me har fått nye prestar, og dei er ikkje like godt kjent i kommunen.  Det finnes ikkje rodekart verken i Valestrand, Eikeland eller Sveio.  Det vart opplyst at på teknisk etat er det rodekart ein kan få tak i. Det vart og opplyst om at Frivillighetssentralen hadde rodekart
Det vart eit problem å bli kvitt kontanter for det er ikkje lenger bank i Sveio og banken i Tysvær var stengt.  Ein kan låse kontantene inne i safe`n i Sveio kyrkje til neste dag, og så kan to personar reise til Tysvær med dei, 

Sak 5		Kyrkjelydsbasaren.
Kyrkjelydsbasaren blir til vanleg gjennomført ein søndag i oktober i etterkant av ei gudsteneste. Det viser seg at dette kolliderer med fleire andre tilstellingar i kommunen, og me vil gjerne flytte denne basaren til ei anna helg.  Felles soknerådsmøte vart einige om at januar/februar var ei god tid, og det vart bestemt at kyrkjelydsbasaren blir utsett til 31. januar 2027 etter gudstenesta i Sveio kyrkje.

Sak 6 	Konfirmantfesten 2026.
Konfirmantfesten blir gjennomført ein torsdag i september etter at siste konfirmasjon er gjennomført. An<svar for tillaging og rydding fordeles mellom nord og sør.
I 2025 laga Sveio til og Valestrand/Førde rydda
I 2026 skal Valestrand/Førde lage til og Sveio rydda
Trude sjekker om det evt. er nokre allergiar som til dømes gluten, laktose og liknande blant konfirmantane, og allergiar som me må ta omsyn til ved kakebaking. Det er mange konfirmantar i år, og det er derfor behov for 10 kaker både frå nord og sør.  Iskaker blir kjøpt inn av Tor Helge.

Sak 7 	Ungdomsår.
· Milk våren 25 i Sveio
· London konfirmantleir
· Integrert ungdomsklubb i samband med konfirmanttida
· Konfirmantfestival
· Konfirmantar frå i år vil vera med neste år som leiarar
· Konfirmantar frå før vil vera med som frivillige under t.d. Lys Vaken

· Vegkryss – Ungdomsleiarkonferanse i Bergen – veldig gøy, populært
· Bergen sentrum – bur på hotell (får svært reduserte priser) - det skjer rundt menighetshus/kyrkjer i sentrum.
· Målet er at to frå kvart sokn deltar på ungdomsteamet

· Leiartreningsprogram – eit nytt tilbod i Haugesund LIV i samarbeid mellom den norske kyrkje og KFUM.  Matheo Norheim er leiar

· Prosjekt 18-30 (åringar) – Fitjar, Stord, Nysæter, Bremnes.  Sveio kan og sende ungdomar dit.  Samlingane blir på soknehuset på Stord, Fredheim. 
Dei har fått 120000 frå Kyrkjerådet og 150000 frå Bjørgvin Kyrkjefond.  Katalyme – leiargruppe frå Stord deltar.  Målet er å inspirere og danne avleggjerar.                                            Dei vil og prøve å få med HVL, og det er samtalar på gong om dette.

Sak 9		Søndagssamlingane på Sveio Omsorgssenter,
Viser til referat frå møtet om søndagssamlingane på SOS, 9.april 2026 som var vedlagt innkallinga.
Bent Rune Sinnes lurte på om det var nokon som kunne sjå for seg å delta på dette, enten frå oss eller om me visste om andre som kunne vera interesserte. Han måtte ha beskjed ganske snart for den siste samlinga var 14. juni.  Tor Helge skulle vera ein kontaktperson i nord og ta imot evt. interesserte som kunne tenkje seg dette.  Leiv Rossehaug som er med nå, informerte litt om innhaldet i desse søndagssamlingane.  Det kan bestå av andakt med litt synging, det kunne og vera eit vitnesbyrd  Det kalles ikkje for gudsteneste. Det har blitt færre og færre, og nå er det kanskje berre ein gong kvar 2. mnd.     Etter at dette kom i gong, har det kome nye ting til.  Det er overføring av gudsteneste i Sveio kyrkje direkte til SOS, og i tillegg er det andakt/gudsteneste på huset annakvar veke.                                                                                                                                                                                                                                                                                        Bent Rune vil ha beskjed snart, og i alle fall innan 17. mai-helga.  Dersom han ikkje høyrer noko innan den tid, legges det ned.

Sak 10	Møtekritikk.
Eit medlem kom med eit hjertesukk.  Det går på lyd og bilde – alle må kunne høyre og sjå kva som skjer og kva som blir sagt.  Har du eit bodskap, så må det kome fram til alle.  Personen gjorde seg til talsmann for både svaksynte og høyrselhemma i denne kritikken, og fekk støtte av fleire medlemmer. Rune svarte at neste gong skulle ein sjå på korleis ein kan organisera rommet på ein betre måte, og gjerne bruke mikrofon

Sokneråda skal ha eit fellesmøtet i året, og dette er ei god tid å gjennomføre det på.


Wenche Strømøy - referent


































